Nafarroako Parlamentuko Mahaiak, 2010eko maiatzaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Román Felones Morrás jaunak aurkeztutako galdera, “Las Eretasen musealizazioa” eta “Santa Crizko (Eslaba) Plan Zuzendaria abian jartzea” izeneko kontusailei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Vianako Printzea Erakundea-Kultura eta Turismo Batzordean izapidetzea.

Iruñean, 2010eko maiatzaren 3an

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parlamentu-taldeari atxikitako foru parlamentari Román Felones Morrás jaunak, Legebiltzarreko Erregelamenduko 186. artikuluan eta hurrengoetan xedatuaren babesean, ondoko galdera aurkeztu du, dagokion batzordean ahoz erantzuteko:

Zioen azalpena

2010erako Nafarroako aurrekontua UPN, PSN-PSOE eta CDNren botoekin onetsi zen. Aurrekontu horretan badaude zenbait kontusail, PSN-PSOEk aurkezturiko zuzenketa batzuen ondorio direnak, eta zuzenketa horiek, halaber, Nafarroako Gobernuaren eta PSN-PSOEren arteko akordio politikoaren berariazko arreta-gaia izan ziren.

Aferaren egoera ezagutzearren, Kultura eta Turismo Departamentuko Arkeologia Atalari buruzko honako puntu hauen gaineko informazioa eskatzen da:

• “Las Eretasen musealizazioa” kontusailaren garapena. Aferaren egoera.

• “Santa Crizko (Eslaba) Plan Zuzendaria abian jartzea” kontusailaren garapena. Aferaren egoera.

Iruñean, 2010eko apirilaren 29an

Foru parlamentaria: Román Felones Morrás

